
ꂰꇩ-ꑣꊈꑴꐮꑌꑲꃆꂮ 
 

1826ꈐ-ꂰꇩꆏꑣꊈꑴꆹꌅꈌꊨꏦꌌꌠꇩꏤꂷꉬꄷꑴꌦ. 

1893ꈎ-ꂰꇩꆏꇩꏤꋬꂻꀂꏽꉬꄷꄉ,ꑣꊈꑴꂰꇩꒉꂽꇱꄀꇗꇱꄉꍆꀀ.ꂰꇩꌦꂘꌋꂘꊿꈧꌠꂰꇩꁈꁧꌌꑣꊈꑴꄀ,ꄷꀋꁧꑣꊈꑴꆹꂰꇩꐏꁈꄉꌠꃅꅉꉬꄷꉉ.ꋍꈭꐨ

ꆏ,ꑣꊈꑴꌋꅪꃰꃅꆀꑗꈁꇁꆀꂶꌠꂰꇩꍔꃛꇱꌅꈌꇒꇨꎭ(http://www.kanakamaolipower.org/history.php ꇬꌋꅪꃰꃅꉈꑴꄙꅇꄯꒉꅑ). 

1898ꈓ-ꑣꊈꑴꆹꃵꐚꃅꂱꇩꇣꋠꇨꎭꀐ,ꋋꆹꂴꇑꍆꄉꌠꇐꑴꌦꀊꇁꍏ.ꃚꇉꆀꄉꍏ.ꄓꈌꌐꌦꍏꌋꆀꀉꁁꃅꄷꌟꃅꏤꐪꐰꏤꑠꇬꀋꈴꃅꄉꀞꄻꌠ.ꋧꃅꈳꏦꇬꆹ,ꇣ

ꋠꏤꐪꀋꐥꑲꆏ,ꇩꏤꌅꈌꏮꐯꀋꁳꏦꐥꌠ. 

1959ꈎ-ꂰꇩꌋꀾꊐꄉꋍꃢꎖꉚ,ꑣꊈꑴꊿꂱꑱꊨꏦꌅꈌꌌꌠꉪꅀ,ꂰꇩꇱꄉꌌꍏꂷꃅꌠꉪꉎ.ꑣꊈꑴꊿꂱꊨꏦꌅꈌꌌꊨꏦꏲꂡꌠꉪꀋꉪꌠꌤꋌꐘꇬ,ꂰꇩꋍꊨꏦꈲꏣ

ꁧꃤꉪꄉ,ꆃꉻꇩꑣꍈꏤꄻꄉꌠꌕꑵꀕꌠꇬꀋꈴꃅ.ꑣꊈꑴꍆꀀꌠꂰꇩꂽꑼ10000ꑻꄰꈿꌋꀾꊐꇈ,ꀾꀉꑌꄹꁆꌠꋀꊌ,ꑠꅹ,ꑣꊈꑴꆹꂰꇩꅿꍏ50ꂷꂶꌠꐛꀐ. 

2015ꈓ-ꑣꊈꑴꄡꇗꂰꇩꎔꇁꃨꌠꍞꂱꄃꂷꉬꑴꌦ，ꄡꇗꊨꏦꌅꈌꌌꌠꂿꄷꌠꑣꊈꑴꊿꃅꁕꋍꍆꄉꑴꌦ,ꄰꍆꅷꈍꄮꑟꂯꌠꉬꂯꆏ……? 

ꂰꇩꊿꋍꑍꋑꀋꋓꑠꃅꑣꊈꑴꊿꅰ:“ꉪꆹꋧꃅꋋꂷꇬꇯꀋꃀꌠꇩꏤꂷ!” 

ꋀꆹꂰꇩꅿꅇꏤꉐꏤꅉꄉꀊꉘꅇꐭꅲ:“……ꂱꑱꈁꏾꃅꌠꌋꆀꑖꉬꏦꃤꐥꌠꆹꊿꇫꈁꐥꌠꃢꉬ” 

ꑣꊈꑴꊿꑠꃅꇫꅇꀱ:ꑣꊈꑴꆹꂰꇩꃤꀋꉬ,ꋋꆹꐥꋊꐥꍂꃅꀋꉬ! 

ꀉꁁꌅꈌꊨꏦꌌꂿꄷꇖꂟꌠꇩꏤꌋꆀꐮꃆꂮꑞꈨꐥꑲꆏ?ꐯꌟꅉꀉꑌꃅꐥ.ꋧꃅꋋꂷꇣꄧꌞꊿꇱꇑꍆꄉꌠꊨꏦꌅꈌꌌꂿꄷꑇꑣꌠꇩꏤꀉꑌꃅꐥ.ꋀꊨꏦꁭꅉꑠꐥꌐ,ꇑꍆ

ꇁꌠꈍꃅꇩꏹꏦꃤꑠꇬꀋꍬꀋꈴꄿꂿ.ꑣꊈꑴꃰꊿꆹꆼꁏꄌ-ꈈꀃꄌꇬꄉꉙꂘꃆꂮꁱꄀꂿꉂ,ꌌꄉꋀꅿꁮꅉꌋꆀꉌꊋꑠꍔꆗ,ꄜꋧꃅꋋꂷꇂꃴꇁꌠꈩꊿꇰ.ꄷꀋꁧ,ꃆꂮꇁꈜꋋ

ꈨꃚꆃꊉꇬꑌꎹꊌꉆ,ꉇꁏꆦꌊꀉꁁꊿꋆꅇꂷꑌꃅꄉ. 

http://www.kanakamaolipower.org/history.php

